
N
y 06 Jolay 1975 no nahazo fahaleovantenany
ny Nosy Kaomôro, iray amin’ireo nosy aty
amin’ny Ranomasimbe Indianina, mpifanolo-

bodirindrina amintsika malagasy.
Samy zanatany frantsay i Madagasikara sy Kaomôro,
saingy nahazo fahaleovantena 15 taona talohan’ny
kaomoriana isika malagasy.
Misy ny fifamatorana eo amintsika  malagasy sy ry
zareo kaomôriana, satria ny faritra avaratra sy andre-
fan’ny nosintsika dia ahitana teratany kaomôriana
mila ravin’ahitra, tsy vitsy izy ireo no nianatra tao
amin’ny Lyçèe tao Mahajanga  sy Antsiranana, maro
koa ireo nandranto fianarana tany amin’ireo Oniver-
site teto amintsika, ny Akademia Miaramila any Ant-
sirabe ihany koa dia nampiofana   manamboninahitra
kaomôriana marobe. Raha teo amin’ny asa fivelo-
mana, dia mpiandry tanàna na ‘’gardien’’ no nahafan-
tarana ireo kaomôriana mpila ravinahitra,
ankoatr’izany  dia manavanana azy ireo ny fivarotana
masikita.
Azo lazaina ho tratra aoriana ry zareo raha nitaha ta-
mintsika malagasy tany aloha tany satria tsy ampy
teknisiana, ka tsy vitsy ireo malagasy no lasa niasa
tany amin-dry zareo, ary nohajain’izy ireo fatratra ny
manampahaizana malagasy.
Nisondrotra tsikelikely tao i Kaomôro, fa isika mala-
gasy vokatry ny nataon’Ingahy Filoha Rajoelina
amin’izao fotoana izao sy ny forongony, nanomboka

tamin’ny taona 2009 dia tsy nitsaha-nitotongana ny
eto amintsika, ny tena nampisitribelona aza, dia tsy
tahotra tsy henatra Ingahy filoha nilaza ampahibe-
maso, fa tsy mila ireo mpamatsy vola mahazatra
hono, fa rehefa izy no tonga eo amin’ny fitondrana dia
isika malagasy indray no hampindrana vola an’i Kao-
môro, nefa inona no teo fa reraka tanteraka isika
amin’ny lafiny rehetra. Tamin’ny rivo-doza farany teo
aza dia ny fitondrana kaomôriana indray no nanome
fanampiana antsika.
Teo amin’ny lafiny baolina kitra dia nataontsika fakana
isa ny ekipampirenena kaomôriana fahiny, saingy re-
hefa  nitsabahan-dRajoelina sy ny ekipany ny fitanta-
nana ny baolina kitra eto amintsika, dia resy lava ny
‘’Barean’i Madagasikara’’, fa ny mpilalao kaomôriana
izay nohambanimbanian’ny sasany tamintsika dia ta-
fita nanao ‘’Can’’, ary tsy nampitsanga-menatra ny
Ranomasimbe Indianina.
Azo itarafana ny fandrosoan’ny firenena ny lafiny fa-
natanjahantena, izay mampibaribary fa ilaozan’i Kao-
môro isika malagasy amin’ny lafiny fandrosoana, ka
raha mbola Ingahy Rajoelina sy ny mitovitovy aminy
no mpitondra eto amintsika, dia azo antoka fa ho
maro ireo teratany malagasy ho lasa ‘’gardien’’ sy hi-
varotra masikita any kaomôro. Ho an-dry Rajoelina
sy ny forongony, ny vava tokoa no tsy atao be, ny ma-
merina azy no tsy laitra!

Vaky tanteraka ny ady eo
amin’ny minisitry ny ta-
nora sy ny fanatanjahan-
tena teo aloha Andria-
matoa Hawel sy Tinoka
Roberto, izay nandimby
azy. Raha tsiahivina ny
tantara dia vao voatendry
ny minisitra teo aloha ary
mbola tsy vita ny fami-
dram-pitantanana dia efa
noendahan’ny minisitra
teo aloha avokoa ny tom-
bontsoany tany amin’ny
minisitra Tinoka Roberto,
toy ny fiara sy ny sisa, ka
tezitra noho izany ity fa-
rany, ka nandrava ny fiha-
vanana nisy teo amin’ny
roa tonta. Nanomboka teo
dia nangatsiaka ny fihava-
nana teo amin’ireto mini-
sitra zanak’i Menabe ireto
ary efa tonga any amin’
ireo ekipan’ny andaniny
sy ankilany izany, ka vaky
ny ady eo amin’ny samy
Mapar ao Menabe, tsy vi-
tan’izay fa ireo olom-boa-
tendry izay napetraky ny
minisitra teo aloha dia
alan’ny mnisitra vaovao
avokoa ary efa tonga ha-
trany amin’ny mpiasa ao
amin’ny faritra izay maro
no nampidirin’ny minisitra
teo aloha tao no voaroaka
tato ho ato nandritra ny
fandalovan’ny minisitra
Roberto taty Morondava.
Miezaka mametraka ireo
olony ingahy minisitra
amin’izao, ka izay tsy mi-
tovy firehana aminy sy tsy
manao politika dia alana
avokoa ireo talem-paritra.
Maro ireo anaran’ny ta-
lem-paritra izay efa mipa-
ritaka fa ho esorina raha
ny zava–misy nefa dia tsy

manana olona izy ireo, ka
ahiana ny fametrahan’
olona petatoko amin’ireny
fitaleavam-paritra ireny .
Hatreto dia maro ny toe-
rana mbola banga ato
Menabe noho izay tsy fa-
nanan’ny Mapar olona
azony antoka izay, toy ny
Prefektioran’i Morondava
izao dia sady tsy manana
lefitra no tsy manana SG,
ka raha misy fotoana tsy
ao antoerana izy dia voa-
tery manafatra ny lehi-
ben’ny distrikan’i  Mahabo
hanao ny asany vonji-
maika, saingy rehefa
samy tsy eo izy ireo dia
eo no raisina. 
Sampandraraham-panja-

kana maro manerana an’i
Menabe no tratran’izany
ny kaominina ambonivo-
hitr’i Morondava, izay re-
nivohitry ny faritra Me-
nabe aza moa tsy misy
ben’ny Tanàna lanimba-
hoaka sady tsy misy mpa-
nolotsaina, hany ka mihi-
tsoka avokoa ny asa ilana
deliberation, satria dia
ben’ny Tanàna mpisolo
toerana no ao raha to-
kony naverina ny fifidia-
nana ben’ny Tanàna tao
Morondava, araka ny didy
izay navoakan’ny fitsa-
rana tamin’izany dia mbo-
la tsy tanteraka hatra-
min’izao. 
Izany rehetra izany anefa

tsy misy mijery, fa toa va-
riana miady an-trano ireo
mpitondra samy Mapar
ao Menabe ary efa mie-
zaka mafy ny manao ny
kajikajy ny mba haha-
zoan’ny Tgv fandresena
ato Menabe izay nofy
izany, satria teo ary mbola
tsy nampitondra mangidy
azy ny filoha Andry Rajoe-
lina tsy naharesy ny filoha
Marc Ravalomanana tato
Menabe, koa mainka fa
ny olona izay efa mita-
raina amin’ny ataon’izao
fitondrana izao, ho sahi-
rana izy ireo any Menabe.

Rajepa

Randriamanalintsoa Ihajason

Mitohy ny asa fampandrosoana
an’ambohitrimanjaka

Ny famindram-pahefana teo amin’ny Ministra Hawel sy Roberto tamin’izany fotoana.

Eto dia ny tsy mahomby hatrany hatrany no be vava,
Na dia efa  voaporofo fa sokajin`ny mpandrava.
Olon-tonga tampotampoka fa tsy nisy fiomanana,
Hany ka miseho  hatrany ilay atao hoe “havendranana”!

Tsy ao anatiny mihitsy izany hoe fahamatorana.
Lalam-poza hatrany hatrany no tereny mba hizorana.
Tsapatsapa sy andranandrana , izany foana no mibahana,
Ary dia vao mainka loza fa laroiny fidedahana !

Tsy indroa na hoe intelo no niteniteny foana,
Sady izay ny hoerahoera no andaniany ny fotoana.
Kajy an-kandrina tsy vitany , hany ka mampalahelo.
(Toy ny zaza vao hisondrotra mba ho taona fahatelo!)

Tenin-drazana  tsy hainy , mampisento , mampandositra.
(Ahoana moa no hikasana ny hampanaraka omby vositra ?)
Toa tsy fantany ny hevitry ny atao hoe velirano,
Ka izao ny firenena no indro fa mahita angano !

Eto dia ny tsy mahomby hatrany hatrany no mirehaka .
Lalina ny sekosekony hitadiavana mpitehaka !
(Saingy misy ihany anefa tehatehaka tsy miato,
Mba hoenti-manakora sy ho solon-torabato ! )

…Ka dia `zao no hafatrafatra ry tsy misy fahombiazana:
Tsara ho anareo ny miala f`efa miaiky ny mpitazana.
Tsy ny eto irery ihany f`efa izao tontolo izao
No miara-miaiky f`ianareo dia tena tsisy kalitao !

DADAN`i RIANA (09-07-22)

Ho an’ny ekipan`nyHo an’ny ekipan`ny
tsy misy kalitaotsy misy kalitao

Randriamanalintsoa Ihajason, ben’ny tanànan’ 
Ambohitrimanjaka. 

Nisongadina nandritry ny tatitry ny asa vita teo ani-
von’ny kaominina Ambohitrimanjaka, distrikan’ Ambo-
hidratrimo ny sehatry ny sôsialy toy ny fanatsarana
sekoly, làlana Rip29 mirefy 3 km eny Ampanomahitsy,
fanamboarana tatadrano, fanamboarana tohodrano na
taboaka mamatsy ny tanimbary, fanamboaran-dàlana
mirefy 20 km tamina fokontany 25 mandrafitra ny kao-
minina, niarahana tamin’ny faritra Analamanga. An-
koatr’ireo ny didimpoitra faobe, ny fanambadiana faobe
miisa 37 tamin’ny fokontany 7 ary ny kôpia faobe miisa
270 ihany koa. Ankoatr’izay dia nambaran’ny ben’ny
tanàna Ihajason Randriamanalintsoa, voafidy tamin’ny
anaran’ny antoko TIM ihany koa, fa sekoly 4 tamin’ireo
14 no vita ary kasaina ho vitaina amin’ity enimbolana
faharoa ity ny ambiny. Marisika ihany koa ny olona
amin’ny fampidiran-ketra ankehitriny, satria ny vola mi-
ditra no hananganana fotodrafitr’asa na fanamboarana
samihafa eny anivon’ny kaominina. Tsy hadinon’ny
ben’ny tanàna ihany koa ny nijery ny tontolon’ny fana-
tanjahantena sy ny fanofanana ireo « quartier mobile»
hanamafy ny ady amin’ny tsy fandriampahalemana
eny anivon’ny faritra. Mitohy ny asa hoy ny ben’ny ta-
nàna ary tanjona ny fampandrosoana miaraka amin’ny
mponina, mba ho loha-laharana hatrany eo amin’ny
sehatry ny fampandrosoana ifotony ny kaominina Am-
bohitrimanjaka.

